
Aanaar kieldâ čuovviittâstoimâ ocá 29.3.2018 tme 15.00 räi 
 

 Arâšoddâdem sierânâsmáttáátteijee 

 

Suomâ stuárráámus já muččâdumos kieldâ Aanaar lii Suomâs almugijkoskâsumos 

arktâsii eellim kuávdáš Tave-Laapist. Aanaar lii maaŋgâkulttuurlâš já šaddee paijeel 

6800 ässee kieldâ, kost láá šiev kirdemohtâvuođah sehe vijđes kávpáliih já almoliih 

palvâlusah. Suáluičielgi mađhâšemkuávdáš, ruámšáás já styeres Aanaarjävri sehe 

váldáliih meccikuávluh astoäigimáhdulâšvuođâiguin pirâstiteh kieldâkuávdáá Avveel. 

 

Aanaar kieldâ arâšoddâdmist tust lii máhđulâšvuotâ porgâđ uccâ pärnijuávhuiguin. 

Mij anneep áárvust tuáimee oovtâstpargo sehe ovdáneijee pargosiärvus. 

Arâšoddâdmist mij tiäduttep pirâs- já luándušoddâdem, kielâi rigesvuođâ sehe 

lihâdem merhâšume päärni šoddâmân, ovdánmân já oppâmân.  

 

Avveel peivikiäčču, Eetuntie 1, 99800 Avveel:  

Mecci lii aaibâs paaldâst, saaveehlättei peesah siämmást. Luistimeh juálgán oppeet já 

peivikiäju šiljoost peesah luistimijguin jotteeđ. Luándu lii peivikiäju aldasijn, puávtáh 

elleekuuvijd, kirjeráájun já maŋgáid puđâldâssáid väzziđ parnijguin. Mist juávhuh 

uceh láá, te máhđulâšvuotâ lii hävskis toimáid šooŋâst peerusthánnáá. Parnij já 

rävisulmui kooskâst lii positiivlâš vuáruvaikuttem, tot lii vuáđu ollâ tääsi 

arâšoddâdem. 

 

Mij uuccâp arâšoddâdem sierânâsmáttáátteijee fastâ tooimân pärnitipšoo 

pargopaarrân vuosâsajasávt 14 saje 5-ihásij peivijuávkun. Juávhust parga lasseen 

juávkkuišedeijee. Arâšoddâdem sierânâsmáttáátteijee tuáimá pargojuávhus kessen já 

västid juávhus paarnij sierânâspedâgogisii árvuštâlmist sehe tooimâ vuáváámist, 

olášutmist já árvuštâlmist nuuvt ohtâgâs päärni, uccjuávhu ko meid ubâ juávhu tääsist. 

Toos lasseen arâšoddâdem sierânâsmáttáátteijee tuáimá peivikiäju 

arâsierânâsšoddâdem äššitobden já uásálist oles pargosiärvus mättim oovdedmân. Mij 

anneep áárvust ovdedeijee já čuávduskuávdášlii pargovyevi já šiev 

vuáruvaikuttâstááiđuid. Muulsâiävtulij kommunikaatiovuáháduvâi tubdâm annoo 

hiättun. Toimâ álgá 1.7.18 teikâ sopâmuš mield. 

 

Tohálâšvuotâvátámâššân arâšoddâdem sierânâsmáttáátteijee tooimân lii 

sosiaalhuolâttâs áámmátlii pargovievâ tohálâšvuotâvátámâšâin adelum laavâ 

(272/2005) 9 § já staatârääđi asâttâs (608/2005) 2 § miäldásâš 

sierânâspárnáikärdimáttáátteijee škovlim teikâ hiäivulâš sierânâsmáttáátteijee 

tohálâšvuotâ. Palvâluskoskâvuođâ iävtuh já pälkki meriduvvojeh Kvpis mield, lasseen 

máksoo Aanaar-lase 3 %. Pargoäigi lii koskâmiärálávt 38,75 h/okko. 

 

Ucâmušah tooimân toimâttuvvojeh www.kuntarekry.fi  -siijđoi peht.  Jis ij lah 

máhđulâš toohâđ šleđgâlii ucâmuš, te ucâmuš kalga toimâttiđ poostâ peht: Inarin 

kunta, sivistysosasto / varhaiskasvatusjohtaja, Piiskuntie 2, 99800 Avveel. 

 

Tohálâšvuođâ čäittee tuođâštusah sehe CV teikâ ánsuluvâttâllâm já eres tuođâštusah 

toimâttuvvojeh, jis pivdeh. 

Lasetiäđuid adelává peivikiäččuhovdâ Mari Paalanen puh. 0400 398265 já 

arâšoddâdemhovdâ Pirkko Saarela puh. 040 7441259. Šleđgâpostâčujottâs: 

ovdânommâ.suhânommâ@inari.fi 

 

Tooimân väljejum kalga toimâttiđ tuhhiittettee tuáhtártuođâštus tiervâsvuotâtilestis 

(T-luámáttâh) sehe rikosregisterlaavâ 6 § 2 momentist uáivildum rikosregisterváldus 

uáinimnáál. Sierânâsmáttáátteijee tooimâst lii 4 mp keččâlemäigi. Aanaar kieldâ 

pargosaje lii suovâttem. 

 

 

Ilmoitus julkaistaan kokonaisuudessaan www.kuntarekry.fi –sivustolla, kunnan 

virallisella ilmoitustaululla ja kotisivuilla www.inari.fi 

Almottâs almostittoo tievâslâžžân www.kuntarekry.fi - siijđoin, kieldâ virgálii 

almottâstaavlust já päikkisiijđoin www.inari.fi. 

Almmuhus almmustahttojuvvo ollásit www.kuntarekry.fi - siidduin,gieldda virggálaš 

almmuhantávvalis ja ruoktosiidduin www.inari.fi. 

Ââlmtõs čõõđtet obbvuõđstes www.kuntarekry.fi - seeidin,kåå´dd veerjlaž 

ââlmtemtaaulâst da dommseeidain www.inari.fi 

 

 

 

Avelist 2.3.2018   arâšoddâdemhovdâ Pirkko Saarela 

